
    Azərbaycan Respublikasının Prezidenti
İlham Əliyev Bakıda cüdo üzrə milli ko-
mandalar üçün Təlim-Məşq Mərkəzində
əsaslı təmirdən sonra yaradılan şəraitlə tanış
olub.
    Rəqəmsal inkişaf və nəqliyyat naziri,
Azərbaycan Cüdo Federasiyasının prezidenti
Rəşad Nəbiyev dövlətimizin başçısına Tə-
lim-Məşq Mərkəzində yaradılan şəraitlə bağlı
məlumat verdi.
    Qeyd edək ki, bu gün Azərbaycan dünyada
həm də güclü idman ənənələri ilə tanınır. İd-
manın inkişafı ölkəmizdə dövlət siyasətinin
prioritet istiqamətlərindən biridir. Son illərdə
inşa olunan nəhəng idman kompleksləri Azər-
baycanın idman potensialının nümayişi, gənc -
lərin bu sahəyə meyilinin artması ilə nəticə-
lənib. Bütün bunlar isə, ilk növbədə, dövləti-
mizin başçısının idmanın inkişafına göstərdiyi
diqqət və qayğının bariz nümunəsidir. Prezident
İlham Əliyev dəfələrlə bəyan edib ki, Azər-
baycanda dövlət siyasətinin əsas istiqamət-
lərindən biri kimi idmanın inkişafı, bu sahənin
maddi-texniki bazasının möhkəmləndirilməsi
daim diqqətdə saxlanılacaq. Azərbaycanın
Birinci vitse-prezidenti Mehriban xanım
Əliyevanın da idmançılara diqqəti idman ic-
timaiyyəti tərəfindən yüksək qiymətləndirilir.
    Bildirildi ki, Olimpiya növləri üzrə milli
komandalar üçün Təlim-Məşq Mərkəzi
1967-ci ildə istifadəyə verilib. Bir vaxtlar
“Neftçi” təlim-məşq bazası kimi şöhrət tapan
bu idman kompleksi şəhərin mərkəzində,
Azadlıq prospekti 149 ünvanında yerləşir.
Kompleksin adı 1997-ci ildə dəyişdirilərək
Olimpiya növləri üzrə Milli Komandalar
üçün Təlim-Məşq Mərkəzinə çevrilib. İdman

qurğusu fəaliyyətini bundan sonra cüdo üzrə
milli komandalar üçün Təlim-Məşq Mərkəzi
kimi davam etdirəcək.
    Diqqətə çatdırıldı ki, Mərkəzdə əsaslı
təmir və tikinti işləri yüksək keyfiyyətlə apa-
rılıb və bu ilin noyabrında başa çatdırılıb.
Ümumi ərazisi 2,2 hektar olan idman qur-
ğusunda bütün zəruri infrastruktur yaradılıb.
Təlim-Məşq Mərkəzi müasirliyi ilə diqqəti
cəlb edir.
    Mərkəzdə qadınlar və yeniyetmələr üçün
böyük idman zalı yaradılıb. Burada, eyni
zamanda 60 idmançı məşq edə biləcək.
    Əsaslı təmir zamanı Təlim-Məşq Mərkə-
zinin uzunluğu 96 metr və eni 72 metr olan
stadionunun süni ot örtüyü də dəyişdirilib.
Həmçinin stadion müasir işıqlandırma sistemi
ilə təchiz edilib.

    Dövlətimizin başçısı əsas binada yaradılan
şəraitlə də tanış oldu.
    Burada kişilər və gənc oğlanlar üçün nə-
zərdə tutulan məşq zalında eyni vaxtda 100
idmançı məşq edə biləcək. Mərkəzdəki bütün
məşq zalları Beynəlxalq Cüdo Federasiyasının
standartlarına uyğun olan tatamilər ilə təchiz
olunub. İdman qurğusunun fiziki hazırlıq
zalı da ən yüksək standartlara cavab verir.
Məşqçilərin otaqlarında da məhsuldar fəaliyyət
üçün hər cür şərait yaradılıb.
    Təlim-Məşq Mərkəzinin əhəmiyyətini ar-
tıran amillərdən biri də burada 28 yerlik
müasir otel bölməsinin yaradılmasıdır. Oteldə
həm idmançıların, həm də məşqçilərin qalması
və istirahəti üçün hər cür imkan var.
    Mərkəzdə çalışacaq 50-dən artıq əməkdaş
üçün də əsas binada hər bir şərait yaradılıb.

Buradakı restoranda idmançılara yüksək sə-
viyyədə xidmət göstəriləcək. Kompleksdə id-
mançıların sağlamlığı da nəzərə alınıb. Həkim
otağı, fizioterapiya və masaj otaqları idman-
çıların ilkin reabilitasiyası və müalicəsi üçün
lazımi cihaz və avadanlıqlarla təchiz edilib.
    İdman qurğusunun həyətində geniş abad-
lıq-quruculuq işləri görülüb, yaşıllıqlar sa-
lınıb.
    Bu gün Azərbaycanda idman cüdo növünə
maraq çox böyükdür. Beynəlxalq Cüdo Fe-
derasiyasının fəal üzvü olan Azərbaycan bu
idman növünün inkişafında çox maraqlıdır.
Bu da idmançılarımızın beynəlxalq yarışlarda
əldə etdiyi medalların və ölkəmizdə keçirilən
beynəlxalq turnirlərin sayında əksini tapıb.
Xüsusilə də cüdo üzrə illik nəticələrə nəzər
saldıqda görərik ki, Azərbaycan bu idman
növündə 2023-cü ildə Avropa Gənclərinin
Olimpiya Festivalında, Avropa və Dünya
çempionatlarında və digər mötəbər yarışlarda
tarixi qələbələrə imza atıb. Belə ki, Azərbaycan
cüdoçuları il ərzində bütün yaş qrupları üzrə
fərdi və komandalar arasında keçirilən bey-
nəlxalq yarışlarda, ümumilikdə, 233 medal
əldə ediblər. Bu medallardan 73-ü qızıl, 53-ü
gümüş və 107-si bürünc olub.
    Regionlarda da cüdo üzrə infrastrukturun
təkmilləşdirilməsi Azərbaycan Cüdo Fede-
rasiyasının əsas fəaliyyət istiqamətlərindən
biridir. Belə ki, 2023-cü ildə Gəncə, Ağstafa,
Zaqatala, Goranboy, Zəngilan rayonu Ağalı
kəndi, Sabirabad, Zirə və Sumqayıtda cüdo
zalları istifadəyə verilib. Respublikamızın
bir neçə şəhər və rayonlarında isə cüdo zal-
larının təmiri davam etdirilməkdədir.

    Noyabrın 27-də Naxçıvanda bələdiyyələrin
fəaliyyətindəki problemlər və onların həlli
yolları ilə bağlı iclas keçirilib.
    Bələdiyyə sədrlərinin, mərkəzi və yerli
icra hakimiyyəti orqanları rəhbərlərinin iştirak
etdiyi müşavirədə Naxçıvan Muxtar Respub-
likasında Azərbaycan Respublikası Prezi-
dentinin səlahiyyətli nümayəndəsi Fuad Nəcəfli
bu ilin ötən 11 ayı ərzində bələdiyyələrin
işində müşahidə olunan problemləri diqqətə
çatdıraraq onların həllinin vacibliyini vur-
ğulayıb. 
    Bildirilib ki, Naxçıvan ölkənin ümumi in-
kişaf tendensiyasının önəmli parçasıdır.  Ancaq
köhnə, düzgün olmayan idarəetmə qaydası
bu inkişaf prosesinin sürətlə aparılmasına
mane olur. Ona görə də hər bir qurum öz ida-
rəetmə sisteminə yenidən baxmalı, fəaliyyə-
tində hesabatlılıq və maliyyə şəffaflığını təmin
etməlidir. 
    Səlahiyyətli nümayəndə vurğulayıb ki,
bəzi hallarda bələdiyyələrin ərazinin ayrılması
zamanı ümumi planlamanı və bazar qiymət-
lərini nəzərə almadan torpaqlarını mülkiyyətə
təqdim etmələri halı da müşahidə edilir ki,
bu da həmin bələdiyyənin maliyyə təminatını

yaxşılaşdırmasına və ümumilikdə, ərazinin
inkişaf planlamasına mane olur. O cümlədən
əhaliyə göstərilən kommunal və sosial xid-
mətlərin keyfiyyəti ilə də bağlı diqqət olunmalı
məsələlər var. Belə ki, bələdiyyələr kommunal
xidmətləri qrafik müəyyən etmədən, planlaş-
dırmadan, kortəbii şəkildə həyata keçirirlər.
İşıqlandırma ilə bağlı da oxşar hallar müşahidə
olunur. Onun sözlərinə görə, aidiyyəti qurumlar
qeyd olunan nöqsanları qısa müddətdə təhlil
edib, onların həlli ilə bağlı əməli addımlar
atmalıdır.
    Səlahiyyətli nümayəndə vətəndaşların mü-
raciətlərinə baxılmasında şəffaflığın təmin
olunması, qanunazidd hallara qarşı tədbirlərin
görülməsi, vətəndaşlarla münasibətdə daha
diqqətli olmağın vacibliyini də vurğuladı. 
    Naxçıvan Muxtar Respublikasının ədliyyə
nazirinin müavini, nazir vəzifələrini icra edən
Hüseyn Səfərov bələdiyyələrlə işin qurulması
qaydaları və bu sahədəki mövcud vəziyyətdən
bəhs edib. Vurğulayıb ki, nazirliyin Bələdiy-
yələrlə İş Mərkəzi tərəfindən bələdiyyələrlə
mütəmadi görüşlər keçirilir, qanunvericiliyin
tələbləri izah edilir və metodiki dəstək göstərilir.
Bununla belə bələdiyyələr tərəfindən vətən-

daşlarla iş düzgün qurulmur. Daşınmaz əmlakın
reyestri xidməti ilə əlaqəli iş çox zəifdir və
sənədləşdirmə işlərində qanun pozuntularına
yol verilir. Bu isə, öz növbəsində, bələdiyyə-
lərin səlahiyyətlərinə aid olan bir sıra vəzifə-
lərin layiqincə yerinə yetirilməsində nöqsanlara
yol açır. Xüsusilə torpaqların icarəyə və mül-
kiyyətə verilməsi, yerli vergilərin yığılması,
yaşayış məntəqələrində təmizliyə riayət olun-
ması və tullantıların idarə olunması ilə bağlı
ciddi problemlər mövcuddur. 
    Naxçıvan Muxtar Respublikasında Azər-
baycan Respublikası Prezidentinin səlahiyyətli
nümayəndəsinin müavini Samir Seyidəhmədli
bələdiyyələrin fəaliyyətindəki mövcud prob-
lemləri bir neçə aspektdən diqqətə çatdırıb.
Bildirib ki, bələdiyyələrin problemlərin həlli
istiqamətində konkret fəaliyyət planı yoxdur.
Ötən dövrdə qanunvericiliyə uyğun olaraq
bələdiyyə gəlirlərinin strukturunun formalaş-
dırılmaması müşahidə olunub. Bələdiyyə qə-
rarları bir çox hallarda bələdiyyə mülkiyyətinin
özgəninkiləşdirilməsi və icarəyə verilməsi
prosesində qanunvericiliyə uyğun həyata ke-
çirilmir. Çıxışda bələdiyyə mülkiyyətinin
idarə olunmasında büdcə məsələləri ilə bağlı

maliyyə vəsaitlərinin prioritetləşdirilmiş isti-
qamətlərə uyğun xərclənməsində yol verilmiş
nöqsanların aradan qaldırılmasının vacibliyi
vurğulanıb.
    Sonra bələdiyyə sədrlərinin fikirləri din-
lənilib, müraciətlər qeydə alınıb.
    Müşavirədə problemlərin həlli istiqamətində
müvafiq tapşırıqlar verilərək diqqətə çatdırılıb
ki, bələdiyyələrin fəaliyyəti “Naxçıvan Muxtar
Respublikasının sosial-iqtisadi  inkişafına dair
2023-2027-ci illər üçün Dövlət Proqramı”na
uyğun şəkildə tənzimlənməli, növbəti il üzrə
bələdiyyələrin fəaliyyət planları hazırlanmalı,
vətəndaşlarla, o cümlədən sahibkarlarla maarif -
ləndirici iş gücləndirilməli, bələdiyyələrin
əhali arasında nüfuzu artırılmalı, qanunun tə-
ləblərinə ciddi əməl olunmalı, yerli əhalinin
üzləşdiyi sosial problemlərin həlli istiqamətində
bütün imkanlardan istifadə edilməli və mütə-
madi olaraq seçicilər qarşısında hesabatlar
verilməlidir. 
    Diqqətə çatdırılıb ki, bu ilin ötən dövründə
bütün rayonlarda vətəndaşlarla görüşlər ke-
çirilib və həmin görüşlər protokollaşdırılıb.
İnzibati ərazi dairələri üzrə nümayəndələr

Naxçıvanda bələdiyyələrin fəaliyyəti müzakirə olunub

Ardı 2-ci səhifədə

və bələdiyyələr dekabrın 25-dək bu proto-
kollarla bağlı hesabat verməli, öz imkanları
hesabına həll edə bilmədiyi məsələləri mərkəzi
icra hakimiyyəti orqanları ilə əlaqəli şəkildə

yerinə yetirməlidir. Şəhid ailələri və qazilər
başda olmaqla əhali ilə münasibətlər şəffaf,
ədalətli, lazım gəldikdə fərdi şəkildə qurul-
malıdır, investorların müxtəlif sferalara cəlb

olunmasında aktivlik artırılmalıdır. Heyətlər
yenidən komplektləşdirilməli, xərclər opti-
mallaşmalı, hər bir mərkəz gəlirlə işləməlidir.
Ədliyyə Nazirliyi ilə əlaqələr gücləndirilməli,

nazirlik tərəfindən monitorinq qrupu yara-
dılmalı və verilən tapşırıqların icrası üzrə
monitorinqlər aparılmalıdır.

“Şərq qapısı”

    Noyabrın 27-də Naxçıvan Mux-
tar Respublikası Rəssamlar Birli-
yinin Bəhruz Kəngərli adına Sərgi
Salonunda Türkiyənin Naxçıvan
Muxtar Respublikasındakı Baş Kon-
sulluğu tərəfindən Türkiyə Cüm-
huriyyətinin yaranmasının 100-cü
ildönümü və Ulu Öndər Heydər
Əliyevin 100 illiyinə həsr olunmuş
fotosərgi keçirilib.
    Əvvəlcə şəhidlərimizin əziz xa-
tirəsi bir dəqiqəlik sükutla yad edilib,
hər iki ölkənin Dövlət Himni səs-
ləndirilib.
    Naxçıvan Muxtar Respublikası
Rəssamlar Birliyinin sədri, Azər-
baycan Respublikasının Əməkdar
rəssamı Ülviyyə Həmzəyeva çıxış
edərək bildirib ki, Türkiyə və Azər-
baycan qardaşlıq münasibətlərinin

ən yüksək dövrünü yaşayır. Rəs-
samlar Birliyi bu əlaqələrə öz töh-
fəsini verməyə çalışır. Bugünkü fo-
tosərgimiz də keçmişdən bu günə
keçdiyimiz çətin, lakin qürurlu tarixi
yolu, “Ümüd” körpüsünün açılışın-
dan olan kadrları özündə əks etdirir.  

    Türkiyənin Naxçıvan Muxtar
Respublikasındakı Baş konsulu Asip
Kaya bildirdi ki, 2023-cü il Türkiyə
və Azərbaycan üçün böyük mənəvi
mahiyyət ifadə edir. Bu il Türkiyə
Cümhuriyyətinin yaranmasının 100-
cü ildönümü və Ulu Öndər Heydər

Əliyevin 100 illiyi təntənəli şəkildə
qeyd olunur. Bu gün təməli möhkəm
atılan addımlar sayəsində Azərbaycan
özünü daha da inkişaf etdirib.
    Türkiyənin İğdır Vilayətinin Azər-
baycan Evinin sədri Ziya Zakir Arac
qeyd edib ki, İğdırda keçirdiyimiz

sərginin davamı olaraq bu sərgidə
iştirak edirik. Türkiyə və Azərbaycan
çətin günlərdən keçib, lakin buna
baxmayaraq, həmişə birlik olmağı
bacarıblar.
    AMEA Naxçıvan Bölməsinin
sədri, akademik İsmayıl Hacıyev,
Naxçıvan Dövlət Universitetinin
rektoru Elbrus İsayev, Naxçıvan
Universitetinin rektoru Anar Kazım -
ov, Naxçıvan Müəllimlər İnstitutunun
rektoru Azad Novruzov, Naxçıvan
Yazıçılar Birliyinin sədri Asim Ya-
digar çıxış ediblər.
    Sonda Azərbaycanın Əməkdar
Rəssamı Fikrət Babayevin hazırladığı
şəhid qəhrəman Zülfü Rzayevin
portreti ailəsinə təqdim edilib.
   Sərgidə 45 foto nümayiş olunub. 

- Bülbül QUlİyeVA

Ulu Öndər Heydər Əliyevin 100 illiyinə və Türkiyə Cümhuriyyətinin yaranmasının
100-cü ildönümünə həsr olunmuş fotosərgi keçirilib

    Naxçıvan Muxtar Respublikası Konstitusiyasının 30-cu maddəsini və 5-ci maddəsinin II
hissəsinin 22-ci bəndini rəhbər tutaraq qərara alıram:
    Bəhruz Əli oğlu Əsgərov “Naxçıvan Avtomobil Yolları Dövlət Agentliyi” publik hüquqi
şəxsin İdarə Heyətinin sədri təyin edilsin.

Naxçıvan Muxtar Respublikası 
Ali Məclisi sədrinin müavini Anar İBRAHİMOV

Naxçıvan şəhəri, 27 noyabr 2023-cü il

B.Ə.Əsgərovun “Naxçıvan Avtomobil Yolları Dövlət Agentliyi” 
publik hüquqi şəxsin İdarə Heyətinin sədri 

təyin edilməsi haqqında

Naxçıvan Muxtar Respublikası Ali Məclisi sədrinin

Sərəncamı     Naxçıvan Muxtar Respublikası Konstitusiyasının 30-cu maddəsini və 5-ci maddəsinin
II hissəsinin 22-ci bəndini rəhbər tutaraq qərara alıram:
    Mehriban Paşa qızı Sultanova “Şərq qapısı” qəzetinin baş redaktoru vəzifəsindən azad
edilsin.

Naxçıvan Muxtar Respublikası 
Ali Məclisi sədrinin müavini Anar İBRAHİMOV

Naxçıvan şəhəri, 27 noyabr 2023-cü il

M.P.Sultanovanın “Şərq qapısı” qəzetinin 
baş redaktoru vəzifəsindən azad edilməsi haqqında
Naxçıvan Muxtar Respublikası Ali Məclisi sədrinin

Sərəncamı

    Naxçıvan Muxtar Respublikası Mədəniyyət
Nazirliyi tərəfindən oktyabr ayında müvafiq
fərman və sərəncamlardan, qəbul edilmiş
Dövlət proqramlarından irəli gələn vəzifələr
icra edilib, mədəni-kütləvi tədbirlər keçirilib,
konsertlər, kitab müzakirələri, tamaşa nüma-
yişləri gerçəkləşib.
    “Heydər Əliyev İli” çərçivəsində Heydər
Əliyev Muzeyi tərəfindən Ulu Öndərin 100
illik yubileyinə həsr olunmuş albom-kataloqun
hazırlanması işi davam etdirilib, Naxçıvanın
incəsənət nümayəndələri tərəfindən Türkiyənin
Qars şəhərində Ulu Öndər Heydər Əliyevin
və Türkiyə Cümhuriyyətinin 100-cü ildönü-
münə həsr olunmuş konsert proqramı təqdim
olunub. Həmçinin Ümummilli Liderlə bağlı
açıq dərslər, mühazirələr, müxtəlif tədbirlər
gerçəkləşib. Mədəniyyət Nazirliyinin tabeli-
yində fəaliyyət göstərən müəssisələrin rəh-
bərləri və rəssamlarından bir qrupunun da
təmsil olunduğu fırça ustalarının Türkiyə
Cümhuriyyətinin Çorum və Ərzurum şəhər-
lərində Ulu Öndər Heydər Əliyevin və Türkiyə
Cümhuriyyətinin 100 illiyinə, Prezident cənab
İlham Əliyevin ölkəmizə rəhbərliyinin 20-ci
ildönümünə həsr olunmuş “Türkiyə-Azər-
baycan qardaşlıq sərgisi” təşkil olunub.
     Azərbaycan Respublikasının Prezidenti, Mü-
zəffər Ali Baş Komandan cənab İlham Əliyevin
ilk dəfə Azərbaycan Respublikasının Prezidenti
seçilməsinin 20 illiyi ilə əlaqədar Mədəniyyət
Nazirliyinin təşkilatçılığı ilə tabeli müəssisələrdə

konsert, dəyirmi masa, yığıncaq və müxtəlif
formatlı tədbirlər təşkil edilib, filmlər nümayiş
olunub, sərgilər qurulub. Həmçinin “Naxçıvan
Muxtar Respublikasının sosial-iqtisadi inki-
şafına dair 2023-2027-ci illər üçün Dövlət
Proqramı”nda nəzərdə tutulmuş tədbirlərin
icrası ilə bağlı Mədəniyyət Nazirliyi tərəfindən
ötən dövr ərzində bir sıra işlər görülüb. Təfsilatlı
Tədbirlər Planının icrası ilə bağlı – dövlət
teatr və konsert müəssisələrinin, uşaq musiqi
məktəblərinin, yaradıcı kollektivlərin maddi-
texniki bazasının gücləndirilməsi məqsədilə
müvafiq siyahılar və texniki tapşırıqlar hazır-
lanıb, qiymətləndirmənin müəyyənləşdirilməsi
məqsədilə müvafiq şirkətlərə rəsmi qaydada
müraciətlər ünvanlanıb. Ötən ay muxtar res-
publika ərazisində yerləşən tarix və mədəniyyət
abidələrinin inventarlaşdırılması və pasport-
laşdırılması, tarixi-memarlıq abidələrinin mövcud
vəziyyətinin qiymətləndirilməsi, “Naxçıvanın
7 incisi” Tarix-Memarlıq Turizm Kompleksinin
yaradılması, həmin abidələrin bərpası və ərazinin
abadlaşdırılması ilə bağlı layihələndirmə işlərinin
aparılması bəndləri ilə əlaqədar Azərbaycan
Respublikasının Mədəniyyət Nazirliyi yanında
Mədəni İrsin Qorunması, İnkişafı və Bərpası
üzrə Dövlət Xidməti “Azərbərpa Elmi-Tədqiqat
Layihə İnstitutu” Məhdud Məsuliyyətli Cə-
miyyətinin mütəxəssisləri tərəfindən muxtar
diyarda bir sıra abidələrə baxış keçirilib.
     Xalq şairi Məmməd Arazın anadan olmasının
90 illik yubileyinin, görkəmli dramaturq Hüseyn
Cavidin anadan olmasının 141 illiyinin qeyd
edilməsi, Xalq artisti Fidan Hacıyevanın Heydər
Əliyev Sarayında konsertinin baş tutması ən
yaddaqalan mədəniyyət hadisələrindəndir.
    Ötən ay 141-ci yaradıcılıq mövsümünə

başlayan Naxçıvan Dövlət Milli Dram Teatrının
direktoru, Xalq artisti Rza Xudiyev və aktyor
Nəsimi Məmmədzadə İstanbulda Avrasiya
Teatrlar Birliyi tərəfindən keçirilən V Maltepe
Beynəlxalq Teatr Festivalında iştirak ediblər.
Nəsimi Məmmədzadə Birliyin Naxçıvan Mux-
tar Respublikası üzrə təmsilçisi, Naxçıvan
Teatrı isə Avrasiya Teatrlar Birliyinə üzv
seçilib. Azərbaycan Respublikası Mədəniyyət
Nazirliyinin təşkilatçılığı ilə keçirilən I Bey-
nəlxalq TÜRKSOY Teatr Festivalında iştirak
edən kollektiv fransız yazıçısı Viktor Hüqonun
“Edam məhkumunun son günü” əsərinin mo-
tivləri əsasında səhnələşdirilən eyniadlı ta-
maşanı Sumqayıt Dövlət Milli Dram Teatrında
və Azərbaycan Dövlət Akademik Milli Dram
Teatrında tamaşaçılara təqdim edib. Ay ərzində
teatrın yaradıcı kollektivi Elçinin “Şekspir”
və J.B.Molyerin “Skapenin kələkləri” əsərləri
əsasında səhnələşdirilən tamaşaların məşqlərini
aparıb, stasionarla yanaşı, rayonlarda tamaşa
nümayiş etdirilib.
    Ötən ay M.T.Sidqi adına Naxçıvan Dövlət
Kukla Teatrında 8, Naxçıvan Dövlət Uşaq
Teatrında 25 tamaşa oynanılıb. Həmçinin Rza
Təhmasib adına Şərur Rayon Xalq Teatrı tə-
rəfindən görkəmli dramaturq Süleyman Sani
Axundovun “Tamahkar” adlı əsəri əsasında
hazırlanan eyniadlı tamaşa ilə sənətsevərlərin
qarşısına çıxıb.
     Mədəniyyət Nazirliyi tərəfindən Qərbi Azər-
baycan məsələsi ilə bağlı işin aparılması
diqqətdə saxlanılıb. Belə ki, ötən ay mədəniyyət
evləri tərəfindən qərbi azərbaycanlı sakinlərdən
yer adları və folklor nümunələri toplanması
davam etdirilib, Mədəniyyət üzrə Elmi-Metodiki
Mərkəz tərəfindən Qərbi Azərbaycan adət-

ənənələri ilə bağlı ssenari mətni hazırlanıb.
    Muxtar diyarda ötən ay nümunəvi muzey
xidməti göstərilməsi diqqət mərkəzində sax-
lanılıb, seminarlar, açıq dərslər, görüşlər, mü-
hazirələr keçirilib. Oktyabr ayında muzeyləri
25 min 608 nəfər yerli, 20 min 869 nəfər
əcnəbi olmaqla, ümumilikdə, 46 min 477
nəfər ziyarət edib, muzeylərə 348 yeni eksponat
daxil olub. 
    Oktyabr ayında kitabxanalarda keçirilən
tədbirlərin səmərəliliyinə nəzarət artırılıb,
sağlamlıq imkanı məhdud 25 uşağa səyyar
kitabxana xidməti göstərilib. Kitab verilişi
isə 50 min 827 nüsxə olub, elektron kataloqda
kitabların sayı 36 min 240-a çatdırılıb. Klub
müəssisələrinin fəaliyyəti diqqət mərkəzində
saxlanılıb, Azərbaycan xalqının adət-ənənələri,
milli-mənəvi dəyərlərinin təbliği və yaşadıl-
ması istiqamətində tədbirlər keçirilib, sərgilər
qurulub.
    Naxçıvan Muxtar Respublikası Nazirlər
Kabinetinin 2015-ci il 3 iyul tarixli 46 nömrəli
Qərarı ilə təsdiq edilmiş “Naxçıvan Muxtar
Respublikası ərazisində arxeoloji qazıntılar
aparan arxeoloji mədəni sərvətlərin tədqiqi
məqsədilə onlarla təmasda elmi-tədqiqat
işlərini yerinə yetirən şəxslər tərəfindən apa-
rılmış tədqiqat işləri barədə hesabat verilməsi
Qaydası”na əsasən Naxçıvan Muxtar Res-
publikasının ərazisində arxeoloji qazıntıların
aparılmasına nəzarət edilib. 
    Naxçıvan Dövlət Film Fondu tərəfindən
Heydər Əliyev adına Hərbi Liseyin kursant-
larına və ümumitəhsil müəssisələrinin şagird-
lərinə milli kinolarımızın dəyərli nümunələ-
rindən seçmələr və Vətən müharibəsinə həsr
olunmuş filmlər nümayiş olunub, gənclərlə
iş sahəsi diqqətdə saxlanılıb.

Naxçıvan Muxtar Respublikası 
Mədəniyyət Nazirliyinin mətbuat xidməti

Dövlət Proqramında mədəniyyətin inkişafı ilə bağlı 
qarşıya qoyulan tələblər uğurla icra olunur

    Noyabrın 25-də Ulu Öndər
Heydər Əliyevin 100 illik yubileyi
ilə əlaqədar növbəti ağacəkmə
aksiyaları keçirilib.
    Ekologiya və Təbii Sərvətlər
Nazirliyinin təşkilatçılığı ilə Cəhri
qəsəbəsində keçirilən aksiya za-
manı 5000 ədəd torpaq-iqlim şə-
raitinə uyğun ağaclar əkilib.
    Şərur rayonunda keçirilən ağac -
əkmə aksiyasında rayon İcra Haki-
miyyəti, idarə, müəssisə və təşkilat-
ların nümayəndələri iştirak ediblər.
“Naxçıvan Muxtar Respublikasının
sosial-iqtisadi inkişafına dair 2023-
2027-ci illər üçün Dövlət Proqramı”nda
ənənəvi baramaçılığın və ipəkçiliyin
inkişafı, yeni tut bağlarının salınması
və ipək istehsalı müəssisəsinin yara-
dılması əsas məqsəd kimi qarşıya qo-
yulub. Şərur rayonunda tut bağlarının
salınması da bu məqsədə xidmət
edir. Rayonda keçirilən yaşıllaşdırma
aksiyası çərçivəsində Püsyan kəndi
ərazisində 3,1 hektar torpaq sahəsində
1900, Aşağı Daşarx, Yuxarı Daşarx,
Dizə, Xanlıqlar, Sərxanlı və digər
kəndlərin ərazilərində isə 2600 ol-
maqla, ümumilikdə, 4 min 500 tut
ağacı əkilib. Həmçinin Yuxarı Daşarx
– Dizə avtomobil yolunun sağ his-
səsinə bərpa məqsədilə 37 ardıc ağacı

əkilib. Əkilən ağaclara qulluq gös-
tərilib, suvarılıb. Həyata keçirilən
yaşıllaşdırma tədbirləri sayəsində
Püsyan kəndi və digər ətraf ərazilər
gözəl görkəm alıb. Tut tinglərinin
əkilməsi muxtar respublikada bara-
maçılığın inkişaf etdirilməsinə mü-
hüm töhfə verəcək. Ağacəkmə təd-
birlərinin keçirilməsində məqsəd ya-
şıllıqların artırılmasına, ətraf mühitin
sağlamlaşdırılmasına hər zaman bö-
yük önəm verən Ulu Öndər Heydər
Əliyevin əziz xatirəsini yad etmək
və təbiətə, yaşıllığa qayğı ənənələrini
davam etdirməkdən ibarətdir. 
    Qeyd edək ki, cari ilin əvvəllərində
Şərur rayonu ərazisində 22 hektar
8 pud sahədə yeni bağ salınıb,
3 hektar sahədə bərpa işləri görülüb.
Yaşıllaşdırma tədbirləri nəticəsində
13 min 20 meyvə, 1500 meşə ağac-
ları, 20 həmişəyaşıl ting, 26 min 700
gül və bəzək kolları əkilib.

Xəbərlər şöbəsi

Növbəti ağacəkmə aksiyaları keçirilib

    Azərbaycan Respublikasının Pre-
zidenti “Naxçıvan Muxtar Respub-
likasının sosial-iqtisadi inkişafına
dair 2023-2027-ci illər üçün Dövlət
Proqramı”nın təsdiq edilməsi haq-
qında 2023-cü il 5 iyun tarixli Sə-
rəncam imzalayıb. Muxtar respub-
likanın ən böyük inzibati ərazilə-
rindən biri olan Şərur rayonunda
bu günlərdə istifadəyə verilən “Yaşıl
bazar” ticarət kompleksini bu isti-
qamətdə görülən işlərin davamı kimi
dəyərləndirmək olar. Həmin Dövlət
Proqramında kənd təsərrüfatı məh-
sulları istehsalının və emalının in-
kişafı üçün müxtəlif işlərin görül-
məsi, muxtar respublikada spesifik

və orqanik kənd təsərrüfatı məhsul-
larının brendləşdirilməsi və təşviqi,
həmin məhsulların emalı və qab-
laşdırılması da diqqət mərkəzində
saxlanılıb. Şərur şəhərində adıçəkilən
ticarət kompleksinin tikilərək isti-
fadəyə verilməsi şərurluların bu və
digər kənd təsərrüfatı sahələrinə ma-
raqlarını daha da artırıb.

    Məlumat üçün bildirək ki, kom-
pleks üçün 8384 kvadratmetr ərazi
ayrılıb. 132 mağazanın, 18 rəfdən
ibarət meyvə-tərəvəz satışı məntə-
qəsinin yaradıldığı yeni obyektdə
ət, balıq, quşçuluq və süd məhsul-
larının satışı yerləri də istehsalçıların
istifadəsinə verilib. Burada 400 nə-
fərin işləməsi üçün şərait yaradılıb.
Onu da qeyd edək ki, əvvəlki illərdə
mülkiyyət hüquqları pozulmuş 32
şərurlu üçün ödənişsiz satış yerləri
nəzərdə tutulub.
    Bu günlərdə rayonda olduq. Erkən
yazdan əkin sahələrində çalışan, min
bir zəhmətlə məhsul hasilə gətirən
şərurluların üzlərinin güldüyünü gör-

dük. Bunun da təsadüf olmadığı tə-
biidir. Çünki həm bol məhsul yetiş-
diriblər, həm də həmin məhsulu itki -
siz toplamaq üçün ana təbiət onlara
imkan verib. Yeni ticarət komplek-
sində öz məhsullarını satmaq üçün
yaradılan şərait isə ancaq məmnunluq
doğurur.
    Oxucularımızın da çoxu yaxşı

bilir ki, Şərur torpaqlarında yetişdi-
rilən orqanik məhsullar muxtar res-
publikadan da kənara göndərilir. Bu
isə, keyfiyyətlə yanaşı, həm də bol-
luqla bağlıdır. Bu bolluğu yaradanlar
bir deyil, beş deyil. Məlumat üçün
bildirək ki, bu gün rayonda 370-dən
artıq ailə təsərrüfatı yaradılıb. Ra-
yonun məhsuldar torpaqlarını daimi
iş yerinə çevirən ailə təsərrüfatları
bacardıqları, iqtisadi cəhətdən sə-
mərəli olan sahələrdə çalışmağa üs-

tünlük verirlər. Torpaq da onların
zəhmətini itirmir. Hər il bol məhsula
sahib olurlar.
    Həmin ailə təsərrüfatlarından bir

neçəsinin başçısı ilə görüşdük; onlara
göstərilən yeni qayğı münasibətilə
təbrik etdik. Rayonun Məmmədsabir
kəndində yaşayan Əli Rüstəmov de-
yir ki, şərurlular tarixən torpağa
bağlı adamlar olublar. Qazanılmış
təcrübə onların torpaqdan səmərəli
istifadə etməsində mühüm rol oy-
nayıb. Onlar bu təcrübəni gənclərə

də aşılayıblar. Nəticə də göz qaba-
ğındadır. Yəni bu gün Şərurda bir
qarış torpaq əkilməmiş qalmır. Hətta
rayonun ucqar dağ yaşayış məntə-
qələrində belə ərazilər üçün müvafiq
olan kənd təsərrüfatı sahələri inkişaf
etdirilir. Deyək ki, aran ərazilərdə
daha çox taxılçılığa, tərəvəzçiliyə,
bağçılığa maraq göstərilirsə, ucqar
yerlərdə heyvandarlıq, arıçılıq inkişaf
etdirilir. Müsahibimiz özü də əkin-
çiliklə məşğul olur. Bu il əkin sahə-

lərindən 450 ton kartof, 90 ton soğan
götürüb. Məhsullarını gündəlik ola-
raq bazara çıxarır. Burada yaradılmış
şərait ona da imkan verir ki, öz
məhsullarını sata bilsin. Buna görə
də minnətdarlığını bildirir.
    Natiq İsmayılov Şərur şəhərində
yaşayır, sürücüdür. Kompleksə bazar -
lıq etməyə gəlib. Buradakı bolluq
və ucuzluqdan razılığını bildirir:
    – Dövlətimizə minnətdarıq ki,
öz vətəndaşına belə qayğı göstərir.
Şərurda bundan əvvəl də bazar olub.
Ancaq çox balaca bir ərazini əhatə
etdiyindən sıxlıq yaranırdı, bazara
gətirilmiş məhsullar üst-üstə qalanır,
gigiyenik qaydalar pozulurdu ki, bu
da məhsul istehsalçılarında narazı-
lıqlar yaradırdı. Yeni kompleks inşa
olunarkən əvvəlki şərait nəzərə alınıb,
mövcud çətinliklərin aradan qaldı-
rılması təmin edilib.
    Rayon ziyalısı Vidadi Süleyma-
nov:

    – Hər bir insanın layiq olduğu
səviyyədə yaşamasını təmin etmək
müstəqil dövlətimizin reallaşdırdığı
tədbirlərdən biridir. Şərurlular da
sevinirlər ki, bu tədbirlərdən onlar
da bəhrələnirlər. Götürək əhalinin
işlə təmin edilməsini. Bir müddət
əvvəl tikintisinə başlanılmış Şərur
Sənaye Məhəlləsində bu gün bir is-
tehsal müəssisəsi artıq fəaliyyət gös-
tərir. Burada nə qədər insan işlə
təmin olunub, bundan sonra da bu

davam edəcək. Yaxın günlərdə öz
qapılarını şərurluların üzünə açmış
ticarət kompleksi məşğulluq prob-
lemini həll etməklə yanaşı, həm də
Şərurun görkəminə gözəllik gətirib.
Hər iki ünvanda yaradılmış iş yerləri
isə insanların məşğulluğunun təmin
olunmasına göstərilən qayğıdır. İna-
nıram ki, zəhmətsevər şərurlular bu
qayğıdan daha səmərəli istifadə et-
məklə həm gün-güzəranlarını yax-
şılaşdıracaq, həm də öz səmərəli
fəaliyyətləri ilə rayonun iqtisadiy-
yatının gücləndirilməsinə töhfələrini
verəcəklər.
    Hər məqsədyönlü iş, son nəticədə,
bəhrəsini göstərir. Elə “Yaşıl bazar”
ticarət kompleksinin istifadəyə ve-
rildiyi və fəaliyyətə başladığı qısa
müddət ərzində maşahidə etdikləri-
miz və həmsöhbət olduğumuz in-
sanların minnətdarlıqları da bunu
sübut edir.

- Muxtar MƏMMƏDOV

Bolluq və ucuzluq olan “yaşıl bazar”da insanların
məşğulluğu da təmin edilir

    Muxtar respublikamızda yaşayan insanların məşğulluğunun təmin
edilməsində müxtəlif emal və istehsal sahələri arasında kənd təsərrüfatı
mühüm rola malikdir. Regionda bu sahənin inkişafına böyük diqqət
göstərilir. Münbit torpaqları, bol suyu və digər amillərlə yanaşı, bu sahə
ilə məşğul olan insanların texnika, məhsuldar toxum sortları, mineral
gübrələrlə təchizatının da yüksək səviyyədə təşkili aqrar sahəyə marağın
daha da artmasını şərtləndirib. Bu da bol məhsul istehsalına imkan
verib. Bəs əldə olunan məhsulların satışı necə təşkil edilir? Sevindiricidir
ki, muxtar respublika sakinlərinin müxtəlif kənd təsərrüfatı məhsullarına
əlçatanlığını təmin etmək də unudulmayıb. Naxçıvan şəhərində, rayon
mərkəzlərində, böyük kənd yaşayış məntəqələrində fəaliyyət göstərən ba-
zarlarda hərtərəfli şəraitin yaradılması, həftənin şənbə və bazar günləri
yarmarkaların keçirilməsi həm məhsul istehsalçıları, həm də istehlakçılar
tərəfindən razılıqla qarşılanır.

    Naxçıvan Muxtar Respublikasında 2023-cü ilin
oktyabr ayı ərzində suvarma mövsümünü mütəşəkkil
şəkildə başa çatdırmaq məqsədilə cəmiyyətin tabe
idarələri tərəfindən kanal və arxlarda lildən təmiz-
lənmə işləri, suvarılan sahələrdə qrunt sularının sə-
viyyəsini aşağı salmaq üçün müvafiq işlər görülmüş,
hidrotexniki qurğularda təmir işləri aparılmış, an-
barlara suyun yığılması davam etdirilmiş, suvarma
suyundan səmərəli istifadə olunmasına nəzarət həyata
keçirilmişdir. Belə ki, muxtar respublikanın mövcud
su anbarlarında 2023-cü ilin oktyabr ayının sonuna
71,96 milyon kubmetr su ehtiyatı toplanmışdır. Su
istifadəçilərinə oktyabr ayı ərzində 5,67 milyon
kubmetr su verilmiş, bunun müqabilində 4 min 602
hektar torpaq sahəsi suvarılmışdır.
    2023-cü ilin oktyabr ayı ərzində 17,31 kilometr
beton və torpaq kanallar, 16,39 kilometr ara arxlar,
2,9 kilometr kollektor lildən təmizlənmiş, 10,24 ki-
lometr içməli su, 0,08 kilometr kanalizasiya xətləri
çəkilmiş, 0,13 kilometr yeni kaptaj tikilmiş, 2,59
kilometr mövcud içməli su xətlərində, 0,41 kilometr
suvarma boru xətlərində, 1,14 kilometr təzyiqli boru
xətlərində, 0,45 kilometr kaptajlarda təmir-bərpa
işləri aparılmışdır. 
    Torpaq sahələrinin su ilə təminatının yüksəldilməsi
və su itkisinin qarşısının alınması məqsədilə mövcud
kanal və arxların ehtiyac olan hissələrində təmir-
bərpa işlərinin aparılması davam etdirilmişdir.
    Torpaq sahələrinin şoranlaşmasının qarşısını
almaq məqsədi ilə kollektorlar lildən təmizlənmişdir.
Şərur rayonunda Püsyan kollektorunda 1,8 kilometr,
Muğanlı kollektorunda 0,4 kilometr, Qorçulu kol-
lektorunda isə 0,7 kilometr olmaqla cəmi 2,9 kilometr
kollektorlarda lildən təmizləmə işləri aparılmışdır.
Görülən işlər nəticəsində Şərur rayonunun 34 hektar

torpaq sahəsində qrunt sularının
səviyyəsi aşağı salınaraq şoran-
laşmanın qarşısı alınmışdır.

Nasos stansiyalarında və təz-
yiqli boru xətlərində cari təmir
işləri davam etdirilmişdir. Şərur
rayonunda “Muğanlı”, “Qorçulu”,
“Ərəbyengicə” nasos stansiyala-
rının təzyiqli boru xətlərində 0,33
kilometr, Babək rayonunda “Araz-
1”, “Araz-2”, “Nehrəm”, “Nehrəm
kənd”, “Hacıvar” nasos stansiya-

larının təzyiqli boru xətlərində 0,24 kilometr, Şahbuz
rayonunda “Əcəmi-1”, “Əcəmi-2”, “Mahmudoba”
nasos stansiyalarının və Şahbuz şəhər subartezian
quyusunun təzyiqli boru xətlərində 0,11 kilometr,
Culfa rayonunda “Yaycı-1”, “Culfa-1”, “Gülüstan”
nasos stansiyalarının, Bənəniyar Su Anbarının təzyiqli
boru xətlərində 0,28 kilometr, Kəngərli rayonunda
“Şahtaxtı” nasos stansiyasının təzyiqli boru xəttində
0,13 kilometr, Naxçıvan şəhəri ərazisində olan “Azər-
baycan” nasos stansiyasının təzyiqli boru xəttində
isə 0,06 kilometr təmir-bərpa işləri aparılmışdır.
    2023-cü ilin oktyabr ayı ərzində 3 kəhrizdə cari
təmir işləri aparılmış, ay ərzində kəhrizlərdə 410
metr kürə lildən təmizlənmiş, 6 metr saybənd hö-
rülmüşdür.
    Suvarma və içməli su mənbəyi kimi istifadə
olunan subartezian quyularının 13 ədədinə yeni
nasos quraşdırılmış, 57 ədədi isə əsaslı təmir olun-
muşdur. Bundan əlavə, Babək rayonunun Gülşənabad
kəndində su təminatını yaxşılaşdırmaq məqsədilə
1 subartezian quyusu tikilərək istifadəyə verilmişdir.
Cəmiyyətin Texniki Nəzarət, Hidrotexniki Qurğuların
və Subartezian Quyuların Təmiri İdarəsinin təmir
sexləri tərəfindən 2 ədəd nasos rotoru, 7 ədəd su
sayğacı təmir olunmuşdur.
    “Rayon mərkəzi və ətraf kəndlərin içməli su təc-
hizatı və kanalizasiya sistemlərinin yenidənqurulması”
layihəsi çərçivəsində Babək rayonunun Nehrəm qə-
səbəsində içməli su və kanalizasiya şəbəkəsinin ti-
kintisi davam etdirilmişdir. Ərazidə 26 evin içməli
su xəttinə, 146 evin isə kanalizasiya xəttinə birləşməsi
aparılmışdır.

Naxçıvan Muxtar Respublikası Meliorasiya və 
Su Təsərrüfatı Açıq Səhmdar Cəmiyyətinin 

mətbuat xidməti

Muxtar respublikada torpaqların su təminatının yaxşılaşdırılması 
diqqət mərkəzindədir

    Naxçıvan Muxtar Respublikası Rəqəmsal İnkişaf və Nəqliyyat Nazir liyi
tərəfindən abunəçilərə göstərilən xidmətlərin keyfiyyətinin artırılması
məqsədilə Kəngərli rayonunun Xok kəndində NGN tipli yeni Avtomat
Telefon Stansiyası quraşdırılıb. Bu layihənin həyata keçirilməsi mövcud
resurslar və ehtiyatlar hesabına nazirliyin və tabeli qurumların mütəxəssisləri
ilə birgə həyata keçirilib. Belə ki, nazirliyin mühəndisləri tərəfindən
mövcud Karel tipli ATS üzərindəki nömrələr yeni quraşdırılan 928 nömrə-
tutumlu ATS üzərinə köçürülüb. Bu sistem xidmətlər spektrini genişləndirməyə
və müasirləşdirməyə imkan yaradacaq. Həmçinin NGN texnologiyası
vasitəsilə istifadəçilər İP-TV, videotelefon, internetə sürətli qoşulma ilə
yanaşı, əlavə 21 növ servis xidmətlərindən istifadə edə bilərlər.

Naxçıvan Muxtar Respublikası Rəqəmsal İnkişaf və Nəqliyyat 
Nazirliyinin mətbuat xidməti

Kəngərli rayonunda ATS NGN texnologiyası
əsasında yenidən qurulub



İtmişdir
Şərur rayonu, Çərçiboğan kənd sakini Hüseynəliyeva

Ulduzə Həsən qızının adına olan JN-125A nömrəli “Torpa-
ğın mülkiyyətə verilməsinə dair şəhadətnamə” itdiyindən
etibarsız sayılır.

***
Şərur rayonu, Çərçiboğan kənd sakini Ramazanov

Əliyar İsfəndiyar oğlunun adına olan JN-124A nömrəli
“Torpağın mülkiyyətə verilməsinə dair şəhadətnamə” itdi-
yindən etibarsız sayılır.

***
Şərur rayonu, Çərçiboğan kənd sakini Ramazanov

Bəxdiyar İsfəndiyar oğlunun adına olan JN-923A nömrəli
“Torpağın mülkiyyətə verilməsinə dair şəhadətnamə” itdi-
yindən etibarsız sayılır.

***
Şərur rayonu, Şəhriyar kənd sakini Rəhimova Leloş

Hüseyn qızının adına olan JN-371A nömrəli 10214018
kodlu “Torpağın mülkiyyətə verilməsinə dair şəhadət-
namə” itdiyindən etibarsız sayılır.

***
Babək rayonunun Nehrəm kənd sakini Hacıyev Hü-

seynalı Zeynal oğlunun adına olan JN-1604A nömrəli,
10300058 kodlu “Torpağın mülkiyyətə verilməsinə dair şə-
hadətnamə” itdiyindən etibarsız sayılır. 

***
Şərur rayonu, Mahmudkənddə yaşamış Qəribova Nər-

giz Məmməd qızının adına olan JN-703A nömrəli “Torpa-
ğın mülkiyyətə verilməsinə dair şəhadətnamə” itdiyindən
etibarsız sayılır.

MƏMMƏD BABAyeV

    2022-ci il dekabr ayının 24-də
dövlət başçımız cənab İlham Əliyevin
Qərbi Azərbaycan İcması ilə göruşü
Qərbi Azərbaycana Qayıdış Kon-
sepsiyasının həyata keçirilməsi is-
tiqamətində hər bir azərbaycanlının
öhdəsinə yeni-yeni vəzifələr qoyur.
Ötən yüzillikdə dəfələrlə məruz qal-

dığımız etnik təmizləmə
və deportasiya siyasətini
ifşa etmək, bu siyasətlə
bağlı tarixi faktları üzə
çıxarmaq, Qərbi Azərbay-
canda ermənilər tərəfindən
dağıdılmış milli-mədəni
sərvətlərimizə qarşı apa-
rılan soyqırımı, bütövlük-
də, Azərbaycan həqiqət-
lərini dünya ictimaiyyətinə
bəyan etmək, Zəngəzur, Göyçə və
İrəvan mahallarında ermənilər tə-
rəfindən məqsədyönlü şəkildə da-
ğıdılmış tarixi-mədəni abidələrimizin,
tarixi yer adlarımızın  bərpasını tələb
etmək, qərbi azərbaycanlıların dədə-
baba ocaqlarına qayıtmasına el birliyi
ilə dəstək olmaq, ermənilərin məkrli
siyasətinin qarşısını almaq və sair
bütünlükdə azərbaycanlıların vətən-
daşlıq borcudur. 
    Qərbi Azərbaycana qayıdış mis-
siyasının aktuallıq qazanması ilə
qarşıya çıxan bu mühüm vəzifələr
elm sahəsinə də daşınaraq Qərbi
Azərbaycan məsələsi elmi tədqiqat-
ların baş mövzusuna çevrilmişdir.
Hazırda bu sahədə ciddi nailiyyətlər,
aktuallığı ilə seçilən maraqlı əsərlər
ortaya çıxmaqdadır. AMEA Naxçı-
van Bölməsi İncəsənət, Dil və Ədə-
biyyat İnstitutunun Folklorşünaslıq
şöbəsinin müdiri, filologiya üzrə
fəlsəfə doktoru, dosent Aytən Cəfə-
rovanın ərsəyə gətirdiyi “Qərbi Azər-
baycanın etno-mədəni mühiti: təd-
qiqlər, xatirələr, faktlar” adlı birinci
kitabı da bu sahədəki əhəmiyyətli
əsərlərdən biridir. Qeyd edək ki,
kitab Qərbi Azərbaycana Qayıdış
Konsepsiyasına xidmət baxımından
Naxçıvan Muxtar Respublikasında
ilk addımdır.
    Yeni nəşrin elmi redaktoru və ön
sözünün müəllifi Qərbi Azərbaycan
İcmasının rəhbəri, millət vəkili, fi-
lologiya üzrə fəlsəfə doktoru, dosent
Əziz Ələkbərlidir. Əsər “Heydər
Əliyev İli” çərçivəsində Azərbaycan
xalqının Ümummilli Lideri Heydər
Əliyevin anadan olmasının 100 illi-
yinə ithaf olunmuşdur. Kitabın ön
sözündə əsərin məzmunu və əhə-
miyyəti haqqında bəhs edən Qərbi
Azərbaycan İcmasının sədri, millət
vəkili Əziz Ələkbərli yeni nəşri
Qərbi Azərbaycana qayıdış uğrunda
ümumxalq mübarizəsinin tərkib his-
səsi kimi qiymətləndirmişdir”.
    Məhsuldar tədqiqatçı alimin adı-
gedən əsəri Qərbi Azərbaycan möv-
zusuna həsr edilmiş qiymətli əsər-
lərdəndir. Əsəri məzmununa görə
üç bölmədə qruplaşdırmaq olar: bi-

rinci bölmədə müəllif Qərbi Azər-
baycan eli, xüsusilə Zəngəzur haq-
qında ümumnəzəri baxışları əks et-
dirmişdir. Folklorşünas-alim Zən-
gəzur folklorunun ideya və məzmun
keyfiyyətləri üzərində Azərbaycan
xalqının milli-etnik düşüncə və də-
yərlərini, Vətən, el, oba məhəbbəti

və bağlılıq duyğularını,
onların taleyi və ya-
şantılarını nəzəri təh-
lillər fonunda təqdim
etmişdir. Yarımbölmə-
lərin hər birində Azər-
baycan xalqının ata-
baba torpaqlarında ya-
şadıqları və yaratdıq-
ları mənəvi sərvət, də-
yər və düşüncələr ge-

niş təhlil olunmuşdur. Müəllif haqlı
olaraq zəngin, tükənməz mənəvi xə-
zinəmizin hər cəhətdən oğru olan
mənfur ermənilər tərəfindən necə
mənimsənildiyinə dair nümunələr
də təqdim etmişdir. Maraqlıdır ki,
azərbaycanlılara xas ruhi-mənəvi
əhəmiyyət kəsb edən ifadələri tər-
cümə edə bilməyən ermənilər oğru
sırtıqlığı ilə olduğu kimi saxlayaraq
istifadə etmişlər. Buna görə də müəl-
lif vətənpərvər ziyalı mövqeyindən
çıxış edərək və bu cür nümunələri
təqdim edərək yazır: “Qeyd edək
ki, “Can, gülüm”, “Gülüm, hey” rə-
difli nəğmələr Azərbaycan türklərinin
məişət və mövsüm mərasimi nəğ-
mələrinə məxsusdur. Ermənilərin
dəyişərək özününküləşdirmək istə-
dikləri, lakin pərakəndə bir mətn
yaratdıqları bu nümunədəki sözlərdən
hansıların Azərbaycan dilinin lüğət
tərkibinə aid olduğu aydındır: can,
yar, şamama, Araz... Ermənilər ta-
rixən torpaqlarımıza göz dikdikləri
kimi, mədəniyyətimizə, dəyərləri-
mizə, dilimizə də göz dikiblər”.
    Müəllif, həmçinin Qərbi Azər-
baycan İcmasının Ordubad rayon
üzrə nümayəndəsi, həm də AMEA
Naxçıvan Bölməsinin əməkdaşı kimi
doğma el-obalarından zorla didərgin
salınıb Naxçıvan Muxtar Respubli-
kasının müxtəlif ərazilərində məs-
kunlaşmış Qərbi Azərbaycandan
olan əhali ilə görüşlərində onlardan
topladıqları acılı-şirinli xatirələri,
yaradıcılıq nümunələrini kitaba daxil
etmişdir. Bu da əsərin məzmununu
zənginləşdirməklə bərabər, inandı-
rıcılıq gücünü artırır və nüfuzetmə
dairəsini genişləndirir. Yaşayan canlı
şahidlərlə hər bir görüşdə onların
tarixi həqiqətləri kitabların, sənəd-
lərin dili ilə deyil, öz gözyaşlarını
mürəkkəbə, kirpiklərini qələmə çe-
virib üzlərindəki qırışlara yazdıqları
o mənəvi “yazıları” oxumaq o qədər
də çətin deyil... Unudulmayan hə-
qiqətlər ədalətsiz dünyanın “mər-
həmət” məngənəsində o qədər bo-
ğuldu ki, artıq qərbi azərbaycanlıların
səbri tükənmiş, yurd həsrəti, vətən
sevgisi öz məcrasından çıxıb dün-

yaya hayqırırdı: “Biz də buradayıq...”
Dünya da, erməni cəmiyyəti də bu
reallığı görsün və qəbul etsin!
    Qərbi Azərbaycandan olan in-
formatorlardan toplanılmış materi-
allar əsasında hazırlanmış kitabın
bu bölməsində müəllif Kəngərli ra-
yonunun Çalxanqala kəndində məs-
kunlaşmış Kamil Həsənovun ailə-

sinin düşmənlərin onlara çəkdirdik-
ləri əziyyətdən, zillətdən bəhs etmiş,
Kamil Teymuroğlunun sazlı-sözlü
qələmindən tökülmüş yurd nisgilli
nəğmələri, Vətən həsrəti qoxan şe-
irlərini sərgiləmişdir. Azərbaycan-
lıların milli sərvət və müxtəlif ya-
radıcılıq nümunələri, xalça və digər
örnəkləri də əsərdə öz təsvirini tap-
mış, didərgin salınmış əhalinin ya-
şadıqları və yaşatdıqları dəyərlər
haqqında bəhs edilmişdir.
    Əsərin ikinci və üçüncü bölmələri
toplanmış xalq yaradıcılığı nümu-
nələrinə həsr edilmişdir. “Şifahi ya-
radıcılıqda tarixi yaddaş” başlıqlı
bölmədə xalqın vətən torpağı haq-
qında məhəbbət, həsrət və nisgil
duyğularını ifadə edən çoxjanrlı nü-
munələri təqdim edilmişdir. Bu böl-
mədə Qərbi Azərbaycan elinə aid
“İnanclar, sınamalar, qarğışlar”,
“Ocaqlar və pirlərlə bağlı andlar”,
“Mərasimlər, adət-ənənələr”, “Ba-
yatılar” başlıqları altında nümunələr
toplanmışdır. “Sazlı-sözlü Gomurdan
seçilənlər” başlıqlı üçüncü bölmədə
isə Qərbi Azərbaycandan olan di-
dərgin el şairlərinin yaradıcılıq nü-
munələri kitaba daxil edilmişdir.
    Beləliklə, dosent Aytən Cəfəro-
vanın böyük zəhmətkeşliklə ərsəyə
gətirdiyi “Qərbi Azərbaycanın etno-
mədəni mühiti: tədqiqlər, xatirələr,
faktlar” kitabı “Qərbi Azərbaycana
Qayıdış Konsepsiyası”nın icrasına
elm adamlarının da ictimai dəstəyinin
nümunəsinə çevrilən bu əsər tarixi
həqiqətlərin öyrənilməsi və təbliği
istiqamətində müəyyənləşdirilmiş
hədəflərə doğru atılan addım kimi
təqdirəlayiqdir. Qərbi Azərbaycan
elimizin mənəvi sərvəti və dəyərlərini
yaşadan bir əsər olaraq bu kitab
həm mütəxəssislər üçün, həm də
kütləvi oxucular üçün nəşr edilmiş
dəyərli bir əsərdir. Bayatılardan bi-
rində deyilən kimi:
    Bu gün o gün olaydı,
    Zülfüm düyün olaydı.
    O kəndimizin yaxşısı,
    atam, anam, el, gün –
    hamısı bir yerdə olaydı,
     O keçən günün biri bu gün olaydı.
    Böyük Qayıdış missiyası ilə Qərbi
Azərbaycanımıza da dönməyə, qə-
ribsəmiş elimizi, yurdumuzu qərib-
likdən qurtarıb qurub-yaratmağa
başlayacağıq. Biz mütləq qayıda-
cağıq!!! 

Mahirə HÜSeyNOVA
filologiya elmləri doktoru, professor 

Zülfiyyə İSMAyIl
filologiya üzrə fəlsəfə doktoru, 

dosent

ccc Yeni nəşrlər ddd

Qərbi Azərbaycana qayıdış ümidləri yeni reallıqlar işığında

    Bildiririk ki, yaxın gün-
lərdə “Naxçıvan Muxtar
Respublikasının telekom-
munikasiya şəbəkəsində
VIMS texnologiyasının tət-
biqi, yeni IP MPLS şəbə-
kəsinin qurulması və
GPON texnologiyasının
tətbiq edilməsi”, “Orqanik

Naxçıvan” publik hüquqi şəxsin
fəaliyyətinin təkmilləşdirilməsi və
aqroklasterinin yaradılması”, “Nax-
çıvan Muxtar Respublikasında Data
Mərkəzin inşa edilməsi və müvafiq
texniki infrastrukturun yaradılması”,
“Arpaçay sağ sahil və sol sahil ma-
gistral kanallarının yenidən qurul-
masının texniki-iqtisadi əsaslandırma
sənədinin hazırlanması”, “Meliora-
siya və irriqasiya sahəsində nəqliy-
yat-texnika parkının yenilənməsi”,
“Dövlət teatr və konsert müəssisə-
lərinin, uşaq musiqi məktəblərinin,
yaradıcı kollektivlərin maddi-texniki
bazasının gücləndirilməsi”, “Semi-
nar, Treninq və Simulyasiya Mər-
kəzinin layihələndirilməsi”, “Dövlət
əmlakının reyestr proqram təmina-
tının yaradılması və inteqrasiyası”
layihələri üzrə dövlət satınalmala-
rının vahid internet portalında satın -
alma elanları verilmişdir. Eyni za-
manda bir sıra internet saytlarında
da həmin layihələrlə bağlı müvafiq
məlumatlar yerləşdirilmişdir. Satın -
almalarda iştirak etmək istəyən in-
vestorlar https://etender.gov.az/ say-
tına daxi olub, satınalma şərtləri
ilə tanış olaraq, müsabiqədə iştirak
edə bilərlər.
    Ümumilikdə isə 2023-cü il ər-
zində Naxçıvan Muxtar Respubli-
kasının dövlət qurumları tərəfindən
aqrar sektorun, təhsil, mədəniyyət,
səhiyyə sahələrinin, müxtəlif rabitə
və digər telekommunikasiya xid-
mətlərinin hərtərəfli inkişafı isti-
qamətində 32 sosial-infrastruktur
layihəsi üzrə açıq tender elanı ve-
rilmişdir. 
    Qısa müddətdə artıq 80-ə yaxın
şirkət tərəfindən həmin satınalma-
larda iştirak etmək üçün təkliflər

dövlət satınalmalarının vahid
internet portalı vasitəsilə
təqdim edilmişdir. 

Hazırda 15-ə yaxın layihə
üzrə satınalma müsabiqəsi
tamamlanmışdır. Müsabi-
qədə iştirak edən podratçılar
arasında qiymətləndirilmə

aparılır. Hətta qeyd edə bilərik ki,
artıq bir neçə layihə üzrə qalib olan
sahibkarlıq subyektləri ilə qanun-
vericiliyə uyğun şəkildə müqavilələr
bağlanmış və bundan sonra tədbir-
lərin icrası üçün nəzərdə tutulan
işlərin həyata keçirilməsi ilə bağlı
layihələndirmə və ya tikinti-quraş-
dırma işlərinə başlanılması plan-
laşdırılır.
    Sözügedən bu layihələr cənab
Prezidentin Naxçıvan Muxtar Res-
publikasının hərtərəfli inkişafının
təmin edilməsi məqsədilə imzaladığı
müvafiq Sərəncama əsasən təsdiq
edilmiş “Naxçıvan Muxtar Respub-
likasının sosial-iqtisadi inkişafına
dair 2023-2027-ci illər üçün Dövlət
Proqramı”nın və eləcə də həmin
Dövlət Proqramının icrasının ən
uğurlu şəkildə təmin edilməsi və
yeni mərhələdə qarşıda duran və-
zifələrin reallaşdırılması məqsədilə
hazırlanmış “Naxçıvan Muxtar Res-
publikasının sosial-iqtisadi inkişafına
dair 2023-2027-ci illər üçün Dövlət
Proqramı”nın 2023-2024-cü illər
üzrə Təfsilatlı Tədbirlər Planı”nında
əksini tapmışdır. Qeyd edək ki,
Tədbirlər Planı üzrə regionun tari-
xi-coğrafi və geosiyasi şəraiti, iqti-
sadi imkanları, eləcə də malik ol-
duğu təbii resursları nəzərə alın-
maqla həyata keçiriləcək layihələr
Naxçıvan Muxtar Respublikasının
hərtərəfli müasir inkişafına, vətən-
daşların həyat səviyyəsinin, sosial
vəziyyətinin yaxşılaşdırılmasına,
əlverişli biznes mühitinin forma-
laşdırılmasına, innovativ inkişafa,
muxtar respublikanın simasının əhə-
miyyətli dərəcədə dəyişərək yeni
proqressiv çalarlar almasında mü-
hüm rol oynayacaq. 

Naxçıvan Muxtar Respublikasının dövlət qurumları
infrastruktur layihələri ilə bağlı açıq tenderlər elan ediblər

   İlham Əliyev adına Olimpiya İdman
Kompleksində “Heydər Əliyev İli”nə
həsr olunmuş yeniyetmələr arasında
boks üzrə muxtar respublika birincili-
yinin final görüşləri keçirilib. 2008-
2009-cu il təvəllüdlü bokçuları əhatə
edən yarışda 12 çəki dərəcəsi üzrə 60 idmançı mükafatlar uğrunda
mübarizə aparıb. Üç gün davam edən birinciliyin sonunda ilk üç yerin
sahibləri diplom, medal və hədiyyələrlə mükafatlandırılıb.
    Nəticələrə əsasən Kamal Məmmədov (44 kiloqram), Musa Əliyev
(46 kiloqram), Mirkərim Seyidov (48 kiloqram), Fikrət Abbasov (50 ki-
loqram), Babək Babayev (52 kiloqram), Ümid Məmmədov (54 kiloqram),
Haqverdi Həsənov (57 kiloqram), Ruhin Səfərov (60 kiloqram), Müzəffər
Bəylərov (63 kiloqram), Uğur Əliyev (66 kiloqram), Nurlan Nəsirov
(70 kiloqram) və Turqay Abbasov (75 kiloqram) öz çəki dərəcələrində
birinciliyin qalibi olublar. 

Naxçıvan Muxtar Respublikası Gənclər və İdman Nazirliyinin
mətbuat xidməti

Boksçuların mübarizəsində mükafatçılar bəlli olub

     Gənclər və İdman Nazirliyi, Bakı
Şəhər Halqası Əməliyyat Şirkəti və
Gənclər Fondunun birgə təşkilat-
çılığı ilə keçirilən “Gənc Fest” fes-
tivalı noyabrın 26-da başa çatıb.
    Avropa Oyunları Parkında
4 gün davam edən festivalın pro -
qramına uyğun olaraq gənclər ilkin

hərbi hazırlıq, ilkin tibbi yardım,
teatr sənəti, skautinq, fiziki hazır -
lıq, yanğın təhlükəsizliyi, effektiv
komanda işi və ətraf mühitin mü-
hafizəsi ilə bağlı debat, təlim və
master klaslarda, əyləncə pro -
qramlarında iştirak ediblər. O

cümlədən gənclər festival çərçivə-

sində Fəxri Xiyabanı, Şəhidlər xi-
yabanını və Milli Məclisi ziyarət
ediblər. Festivalda tanınmış incə-
sənət ustalarının iştirakı ilə konsert
proqramları təşkil olunub. 
    Naxçıvan Muxtar Respublikası
Gənclər və İdman Nazirliyinin şöbə
müdiri İlahə Haqverdiyavanın rəh-
bərliyi ilə festivalda Naxçıvan he-
yətini 16 gənc təmsil edib. Onların
içində şəhər və rayonlardan seçilmiş
fəal gənclər, qazi, idmançı və kö-
nüllülər olub. 

Naxçıvan Muxtar Respublikası
Gənclər və İdman Nazirliyinin

mətbuat xidməti

Böyük marağa səbəb olan “Gənc Fest” başa çatıb


